
shrI shiva nIrAnjanam

ಶ್ರೀಶಿವ ನೀರಾಂಜನಂ

ಹರಿಃಓಂನಮೋಽತ್ವನಂತಾಯಸಹಸ್ರಮೂರ್ತಯೇಸಹಸ್ರಪಾದಾಕ್ಷಿಶಿರೋರುವಾಹವೇ
.

ಸಹಸ್ರನಾಮ್ನೇ ಪುರುಷಾಯ ಶಾಶ್ವತೇ ಸಹಸ್ರಕೋಟಿಯುಗಧಾರಿಣೇ ನಮಃ .. 1..
ಓಂ ಜಯ ಗಂಗಾಧರ ಹರ ಶಿವ,ಜಯ ಗಿರಿಜಾಧೀಶ ಶಿವ,ಜಯ
ಗೌರೀನಾಥ .

ತ್ವಂ ಮಾಂ ಪಾಲಯ ನಿತ್ಯಂ, ತ್ವಂ ಮಾಂ ಪಾಲಯ ಶಂಭೋ, ಕೃಪಯಾ ಜಗದೀಶ .

ಓಂ ಹರ ಹರ ಹರ ಮಹಾದೇವ .. 2..

ಕೈಲಾಸೇ ಗಿರಿಶಿಖರೇ ಕಲ್ಪದ್ರುಮವಿಪಿನೇ, ಶಿವ ಕಲ್ಪದ್ರುಮವಿಪಿನೇ
ಗುಂಜತಿ ಮಧುಕರ ಪುಂಜೇ, ಗುಂಜತಿ ಮಧುಕರಪುಂಜೇ ಗಹನೇ .

ಕೋಕಿಲಃ ಕೂಜತಿ ಖೇಲತಿ,ಹಂಸಾವಲಿಲಲಿತಾ ರಚಯತಿ
ಕಲಾಕಲಾಪಂ ರಚಯತಿ, ಕಲಾಕಲಾಪಂ ನೃತ್ಯತಿ ಮುದಸಹಿತಾ .

ಓಂ ಹರ ಹರ ಹರ ಮಹಾದೇವ .. 3..

ತಸ್ಮಿಁಲ್ಲಲಿತಸುದೇಶೇ ಶಾಲಾಮಣಿರಚಿತಾ, ಶಿವ ಶಾಲಾಮಪಿರಚಿತಾ,
ತನ್ಮಧ್ಯೇ ಹರನಿಕಟೇ ತನ್ಮಧ್ಯೇ ಹರನಿಕಟೇ, ಗೌರೀ ಮುದಸಹಿತಾ .

ಕ್ರೀಡಾಂ ರಚಯತಿ ಭೂಷಾಂ ರಂಜಿತನಿಜಮೀಶಂ, ಶಿವ ರಂಜಿತನಿಜಮೀಶಂ
ಇಂದ್ರಾದಿಕಸುರಸೇವಿತ ಬ್ರಹ್ಮಾದಿಕಸುರಸೇವಿತ,ಪ್ರಣಮತಿ ತೇ ಶೀರ್ಷಂ,
ಓಂ ಹರ ಹರ ಹರ ಮಹಾದೇವ .. 4..

ವಿಬುಧವಧೂರ್ಬಹು ನೃತ್ಯತಿ ಹೃದಯೇ ಮುದಸಹಿತಾ, ಶಿವ ಹೃದಯೇ
ಮುದಸಹಿತಾ,
ಕಿನ್ನರಗಾನಂ ಕುರುತೇ ಕಿನ್ನರಗಾನಂ ಕುರುತೇ,ಸಪ್ತಸ್ವರ ಸಹಿತಾ .

ಧಿನಕತ ಥೈ ಥೈ ಧಿನಕತ ಮೃದಂಗಂ ವಾದಯತೇ, ಶಿವ
ಮೃದಂಗಂ ವಾದಯತೇ,
ಕ್ವಣಕ್ವಪಲಲಿತಾ ವೇಣುಂ ಮಧುರಂ ನಾದಯತೇ .

ಓಂ ಹರ ಹರ ಹರ ಮಹಾದೇವ .. 5..

ಕಣ ಕಣ-ಚರಣೇ ರಚಯತಿ ನೂಪುರಮುಜ್ವಲಿತಂ, ಶಿವನೂಪುರಮುಜ್ವಲಿತಂ.
ಚಕ್ರಾಕಾರಂ ಭ್ರಮಯತಿ ಚಕ್ರಾಕಾರಂ ಭ್ರಮಯತಿ, ಕುರುತೇ ತಾಂ ಧಿಕತಾಂ .

ತಾಂ ತಾಂ ಲುಪ-ಚುಪ ತಾಲಂ ನಾದಯತೇ, ಶಿವ ತಾಲಂ ನಾದಯತೇ,
ಅಂಗುಷ್ಠಾಂಗುಲಿನಾದಂ ಅಂಗುಷ್ಠಾಂಗುಲಿನಾದಂ ಲಾಸ್ಯಕತಾಂ ಕುರುತೇ .

ಓಂ ಹರ ಹರ ಹರ ಮಹಾದೇವ .. 6..

ಕರ್ಪುರದ್ಯುತಿಗೌರಂ ಪಂಚಾನನಸಹಿತಂ, ಶಿವ ಪಂಚಾನನಸಹಿತಂ,
ವಿನಯನ ಶಶಧರಮೌಲೇ,ವಿನಯನ ವಿಷಧರಮೌಲೇ ಕಂಠಯುತಂ .

ಸುಂದರಜಟಾಕಲಾಪಂ ಪಾವಕಯುತ ಫಾಲಂ, ಶಿವ ಪಾವಕಶಶಿಫಾಲಂ,
ಡಮರುತ್ರಿಶೂಲಪಿನಾಕಂ ಡಮರುತ್ರಿಶೂಲಪಿನಾಕಂ ಕರಧೃತನೃಕಪಾಲಂ .

ಓಂ ಹರ ಹರ ಹರ ಮಹಾದೇವ .. 7..

ಶಂಖನನಾದಂ ಕೃತ್ವಾ ಝಲ್ಲರಿ ನಾದಯತೇ, ಶಿವಝಲ್ಲರಿ ನಾದಯತೇ,
ನೀರಾಜಯತೇ ಬ್ರಹ್ಮಾ,ನೀರಾಜಯತೇ ವಿಷ್ಣುರ್ವೇದ-ಋಚಂ ಪಠತೇ .

ಇತಿ ಮೃದುಚರಣಸರೋಜಂ ಹೃದಿ ಕಮಲೇ ಧೃತ್ವಾ, ಶಿವ ಹೃದಿ ಕಮಲೇ ಧೃತ್ವಾ
ಅವಲೋಕಯತಿಮಹೇಶಂ, ಶಿವಲೋಕಯತಿ ಸುರೇಶಂ,ಈಶಂ ಅಭಿನತ್ವಾ .
ಓಂ ಹರ ಹರ ಮಹಾದೇವ .. 8..

ರುಂಡೈ ರಚಯತಿಮಾಲಾಂ ಪನ್ನಗಮುಪವೀತಂ, ಶಿವ ಪನ್ನಗಮುಪವೀತಂ,
ವಾಮವಿಭಾಗೇ ಗಿರಿಜಾ,ವಾಮವಿಭಾಗೇ ಗೌರೀ, ರೂಪಂ ಅತಿಲಲಿತಂ .

ಸುಂದರಸಕಲಶರೀರೇ ಕೃತಭಸ್ಮಾಭರಣಂ, ಶಿವ ಕೃತ ಭಸ್ಮಾಭರಣಂ,
ಇತಿ ವೃಷಭಧ್ವಜರೂಪಂ,ಹರ-ಶಿವ-ಶಂಕರ-ರೂಪಂ ತಾಪತ್ರಯಹರಣಂ .

ಓಂ ಹರ ಹರ ಹರ ಮಹಾದೇವ .. 9..

ಧ್ಯಾನಂ ಆರತಿಸಮಯೇ ಹೃದಯೇ ಇತಿ ಕೃತ್ವಾ, ಶಿವ ಹೃದಯೇ ಇತಿ ಕೃತ್ವಾ,
ರಾಮಂ ತ್ರಿಜಟಾನಾಥಂ, ಶಂಭುಂ ವಿಜಟಾನಾಥಂ ಈಶಂ ಅಭಿನತ್ವಾ .
ಸಂಗೀತಮೇವಂ ಪ್ರತಿದಿನಪಠನಂಯಃ ಕುರುತೇ, ಶಿವ ಪಠನಂಯಃ ಕುರುತೇ,
ಶಿವಸಾಯುಜ್ಯಂ ಗಚ್ಛತಿ,ಹರಸಾಯುಜ್ಯಂ ಗಚ್ಛತಿ,ಭಕ್ತ್ಯಾ ಯಃ ಶೃಣುತೇ .

ಓಂ ಹರ ಹರ ಹರ ಮಹಾದೇವ .. 10..

ಓಂ ಜಯ ಗಂಗಾಧರ ಹರ ಶಿವ,ಜಯ ಗಿರಿಜಾಧೀಶ ಶಿವ,ಜಯ
ಗೌರೀನಾಥ .

ತ್ವಂ ಮಾಂ ಪಾಲಯ ನಿತ್ಯಂ ತ್ವಂ ಮಾಂ ಪಾಲಯ ಶಂಭೋ ಕೃಪಯಾ ಜಗದೀಶ .

ಓಂ ಹರ ಹರ ಹರ ಮಹಾದೇವ .. 11..

This can be sung in traditional Hindi Aratis, like OM jaya jagadIsha hare.

Encoded and proofread by Sunder Hattangadi

2 sanskritdocuments.org



ಶ್ರೀಶಿವ ನೀರಾಂಜನಂ

shrI shiva nIrAnjanam

pdf was typeset on August 30, 2023

Please send corrections to sanskrit@cheerful.com

shivanIrAjana.pdf 3


	Document Information
	Document Text
	Document Credits

